
 

 
ᐆᒃᑑᐱᕆ 27, 2021 

 

 
      ᓄᓇᓕᓐᓂ ᓂᕈᐊᕐᓇᖅ ᑭᖑᕙᕆᐊᕐᑕᖅ ᓄᓇᓕᓐᓂ ᐊᐅᐸᕐᑐᒥ 

ᐃᓂᓃᑦᑐᓂ. 
 

ᑯᐸᐃᒃ ᑲᕙᒪᖓ ᐊᑐᓕᕐᑎᓯᕗᖅ ᒥᓂᔅᑕᐅᑉ ᑎᓕᔨᒍᑎᖓᓂᒃ ᐅᓪᓗᒥ 

ᑭᖑᕙᕆᐊᕐᑎᓯᑦᓱᑎᒃ ᓄᓇᓕᓐᓂ ᓂᕈᐊᕐᓂᓂᒃ ᓄᓇᕕᐅᑉ ᓄᓇᓕᖏᓐᓂᒃ ᑰᕕᑦ-19 

ᐊᐅᐸᕐᑐᒧᑦ ᖃᐅᔨᑎᑦᓯᒍᑎᒦᑦᑐᓂᒃ ᐅᕝᕙᓘᓐᓃᑦ ᖃᐅᔨᒪᔭᕐᒥ ᐊᐅᐸᕐᑐᒥ ᐃᓂᒥ 

ᑕᐃᔭᐅᒍᓯᓕᒻᒥᒃ. 

 

ᒥᓂᔅᑕᐅᑉ ᑎᓕᔨᒍᑎᖓ ᐊᑐᓕᕐᑎᑕᐅᓐᓂᖁᖅ ᑯᐸᐃᒃ ᑲᕙᒪᖓᓄᑦ ᐃᓄᓕᒫᑦ 

ᖃᓄᐃᖕᖏᓯᕐᐊᓂᖓᓅᓕᖓᔫᑉ ᐱᖁᔭᖓᑕ ᐊᑖᒍᑦ ᒪᓕᑦᓱᒋᑦ ᐅᓐᓂᑐᐃᒍᑎᖏᑦ 

ᓴᓇᔭᕕᓃᑦ ᓄᓇᕕᐅᑉ ᐃᓗᓯᓂᕆᔨᖏᑦᑕ ᑲᑎᖕᖓᔨᖏᓐᓄᑦ ᐊᒻᒪᓗ ᐃᓄᓕᕆᔨᓄᑦ. 

 

ᑕᕐᕋᒥ ᓄᓇᓕᖏᑦ ᑲᖏᕐᓲᑉ, ᓴᓪᓗᐃᑦ, ᐃᕗᔨᕕᐅᑉ, ᑰᒃᔪᐊᑉ ᐊᒻᒪᓗ ᑲᖏᕐᓱᐊᓗᑦᔪᐊᑉ 

ᐊᐅᐸᕐᑐᒥ ᐃᓂᒦᒃᑯᑦ. ᑖᒃᑯᐊ ᓄᓇᓖᑦ ᑲᔪᓯᒋᐊᖃᖕᖏᓚᑦ ᓂᕈᐅᕐᓂᐅᑉ 

ᐱᕙᓪᓕᐊᔭᐅᓂᖓᓂᒃ.  ᓂᕈᐊᕋᑦᓴᓕᐅᕈᑏᑦ ᐊᖏᕐᑕᐅᒋᐊᖃᖕᖏᓚᑦ ᑖᒃᑯᓇᓂ ᑕᕐᕋᒥ 

ᓄᓇᓕᓐᓂ.  ᓄᓚᓕᓐᓂ ᓂᕈᐊᕐᓃᑦ ᑖᒃᑯᓇᓂ ᓄᓇᓕᓐᓂ ᐊᑑᑎᔭᐅᓛᕐᖁᑦ 

ᑐᑭᑖᕐᑕᐅᕋᑕᖕᖏᑐᒥ ᐅᓪᓗᒥ ᑰᕕ-19 ᐃᕐᐸᑎᕐᓂᖓ ᐊᐅᓚᑕᐅᑦᓯᐊᓕᕐᐸᑦ. 

 

ᓄᓇᓕᓐᓂ ᓂᕈᐊᕐᓂᐅᑉ ᐱᐅᓯᖏᑦ ᑕᕐᕋᒥ ᓄᓇᓕᖏᑦᑕ ᐊᓯᓕᒫᖏᓐᓂ ᑲᔪᓯᓛᕐᖁᑦ 

ᐸᕐᓇᑕᐅᒪᓂᖓ ᒪᓕᓪᓗᒍ ᒪᓕᓪᓗᑎᒃ ᓯᑎᔪᓂᒃ ᐃᓄᓕᒫᓄᑦ ᐃᓗᓯᓕᕆᓂᕐᒨᓕᖓᔪᓂᒃ 

ᑐᑭᒧᐊᒋᐊᕈᑎᓂᒃ ᐃᓚᐅᔪᓕᒫᑦ ᑲᒪᒋᔭᐅᑦᓯᐊᖁᓗᒋᑦ ᖃᓄᐃᖕᖏᓯᐊᕐᓂᖏᑦ 

ᓂᕈᐊᕐᑕᐅᑎᒐᓱᓐᓂᓂ ᐊᒻᒪᓗ ᓂᕈᐊᕐᓇᒥ. 

 

ᓄᓇᓕᓕᒫᓄᑦ ᓂᕈᐊᕐᓇᓄᑦ ᑲᔪᓯᕕᐅᓛᕐᑐᓄᑦ, ᓂᕈᐊᕋᑦᓴᓕᐅᕈᑏᑦ ᑕᑕᕐᓴᒐᐃ 

ᐊᐃᑦᑑᑕᐅᒋᐊᖃᓛᕐᖁᑦ ᐱᖓᔪᐊᓐᓂᒥ ᓅᕕᒻᐱᕆ 27ᒥ ᑕᕐᕋᒥ ᓄᓇᓕᒥᑕ ᐊᓪᓚᕕᖓᓄᑦ 

5:00ᖕᖑᓚᐅᕐᑎᓇᒍ.  ᓯᕗᓂᖓᒍᑦ ᓂᕈᐊᕐᓃᑦ ᐅᒃᑯᐃᖔᓛᕐᑯᑦ ᐊᓪᓕᑐᓂ ᐆᒃᑑᐱᕆ 

31ᒥ ᑕᐃᒃᑯᓄᖓ ᓂᕈᐊᕇᕐᓯᒪᒍᒪᔪᓄᑦ.  ᓂᕈᐊᕐᓇᖅ ᐅᓪᓗᒃ ᐱᖓᔪᐊᓐᓂᒦᒃᑯᒃ 

ᓅᕕᒻᐱᕆ 3ᒥ.  

